Батыс Қазақстан облысына жұмыс сапарымен Қазақстан Республикасы Парламенті Мәжілісінің депутаттары Қанат Мусин, Шавхат Өтемісов келді. Депутаттар Зашаған кентіндегі «Нұрлы жер»  бағдарламасы бойынша салынып жатқан 9 қабатты үйдің құрылысымен танысты. 

«Нұрлы жер» мемлекеттік тұрғын үй құрылысы бағдарламасының негізгі мақсаты халық үшін тұрғын үйдің қолжетiмдiлiгiн арттыру болып табылады. 

- Жалпы Орал-Саратов трассасы бойында бекітілген құжатқа сәйкес 9 үй салу жоспарлануда.  Оның бүгінгі танда 7-і салынуда, яғни осы жылы 774 пəтер қолданысқа беріледі. Аталмыш үйлерден басқа осы жылдың төртінші тоқсанында  Зашаған кентінде кезекте тұрған әлеуметтік осал топтарға арналған құрылыс нысанын тапсырысқа беру жоспарда бар екенін айтты облыстық құрылыс басқармасының басшысы Əлібек Антазиев.
- «Нұрлы жер» бағдарламасы аясында қазіргі танда елімізде мыңдаған пәтер салынуда. Нәтижесінде,  көптеген жерлестеріміз тұрғын үйге қолдарын жеткізіп жатыр. Бәрімізге белгілі  соңғы уақытта көп балалы отбасыларды тұрғын үймен қамтамасыз ету жұмыстарына басты назар аударылуда. Елбасының тапсырмасы бойынша жыл сайын 50 млрд теңге қаражат бөлінетін болады. Бүкіл қаражат  нақты, тікелей көп балалы отбасыларды тұрған үймен қамтамасыз етуге  жұмсалатынын жеткізді Мәжіліс депутаты Шавхат Өтемісов.
